Utup uteck wi
Pawulu apiituny
Timote

Utup wjuni

Ulibra wi uwo kakaarta kateek ki pawulu
apiitun) Timote. Pawulu abi ya ubeeka wi Littra
ptup Utup Ulil Unuura. Dul di di Timote abiir) afét.
Wi atiinkur) Pawulu wi wi akakur ti bgah bi Krittu.
Agakandér na Pawulu yyaas ntum akak alemp na
a. Woli Pawulu atiink ké pntuk pi banfiyaarur pi
utaak ulon pajun pdek Nagibati kafet kéme btup
blory bawo da, Timote i i ajaay ayil da aya tiini
na baka katar baka. Abi yila du Efet aya atéptén
pntuk pi banfiyaarur Krittu panwoor da. Dul di
di kakaarta ki katénkulur). Alesana ti ka ajaka aya
aji na banfiyaarur banwoor da balipara bafiaay
bankjukanur uko umpatur na Utup Ulil Unuura.
Atupa kak jibi banfiyaarur Krittu bawoor kawo
ti pntuk pi banfiyaaruy na jibi bawoory kadat
bankwoory ti kadun ki baka.

Hénk di ifah yi ulibra wi iwoon:

1. Pjukan pi bantilanur aji bawo bajukan Bgah

1.1-20
2. (Hum 211 faar) awoorn) kafiehan Nagibati kabot

kadémana (2)
3. Ulemp wi banwoor ti kadun ki pntuk pi

banfiyaarur (3)
4. Ulemp wi Timote (4)
5. Baat bayot na bantohi (5)
6. Hum di bawoor katar bannaluy) itaka (6)

Pwulmbos

1 Nji Pawulu, nanjafian i Yetu *Krittu dpiitu.
Nagibati nabuuran i nja na Yetu Krittu anwooy)
mnhat mi nja batuury) ké nwo nanjafian. 2 Dpiity,
iwi Timote abuk naan na manjoonan ti pfiyaar
Krittu, afiehan Nasgibati Asin nja na Yetu Krittu Aju-
gun bawulu bnuura na mfiaga babot bajoobténan
nhaas.

Plipara pjukan pi batilan

3 Wi nji kayaar) utaak wi Matedoniya, dkootu
aji iduka du ubeeka wi Efet ihilna ido bafiaary
balor) banwoor) da ajukan iko impati batafian pdo
hay. 4Jakan na baka bawut kabi kaduka duka ti
ntup Nanwool) Jaanwo manjoonan, na jibi mngini
manyeenkiirur). Ntup mént 1aji natij blatar tai
kaduk pdo uko wi Nasibati analur) unjaar udolana
ti pfiyaar Krittu.

5 Dtup utup wi tiki dpal bafiaary banfiyaaruy
banalad. Unal mént uwoona ti uhaas ujint, usal
unuura na pfiyaar panjoonanur. ¢ Ké banjaay
bajukan iko impati bagé low uko mént, ukaar ké
baneem ti btup banwoor) baanka udooni. 7 Banal
pwo bame ti uko wi bgah, asé wo baamme uko
wi bajaarn batup, wi bajaan bajukan na mntéy
mnweek.

Uko wi bgah bawoon na manjoonan

8 Nme ké *bgah bawo bnuura ké nsé wo i
kajukan ba jibi Nasibati analu). 9 Nme bnuura
ké Moyit aanwul wul bgah pa fiaar) natool, awul ba
pa bafiaar) banjubanurn: bampatatiir), bafifioomur)
Nasibati, banjaan bado ipekadu, banjaarn bakar
katim ki Nagibati, banjaarn batopan katoh ki

Nasibati, banjaay bafiyy basin baka, banin baka,
banjaany bafiy bafiaan, 10 bankdolun iko itop,
banjaan bapiint na biint ji baka kéme baat ji
baka, banjaary bamob bafiaar) kawaap, batilan
na banjaan bamehna kagé katilan na bafiaay
bti bampokurn pjukan pnuura. 11 Pjukan meént
pawoona ti *Utup Ulil Unuura wi Nagibati andémur)
akut atum na bnuura atu'énuy pdo katup.

Ulemp wi Timote

12 Dbeeb Yetu *Krittu Ajugun, anwulnuny mn-
hina mi plempara. Atenén, afiyaarén asé du'én
ndo kalempara, 13 nji mbii akar tfa katimul,
ahajan banktasulur), awo narnoonk, ké asé fagi'aan,
awin ké dwo ti kapaam awo ménfiyaara. 14 Ké hénk
di Yetu Krittu Ajugun atumanaanur) na bnuura, ado
ké nwo ti ploolan na a, nhilna nfiyaara mbot nyal
bafiaar.

15 Bafiaar) bti bawo kate utup wi, tiki ujoonani
: Yetu *Krittu abi ti umundu pa pbuuran bado
ipekadu, ké nji dwoor nateek ti baka. 16 Ké agé
Nagi'aan, atépna ti nji, nwoor) nateek ti baka, kadi-
iman kamiir kaweek ki ajaar amiir bafiaar). Hénk
balory) balury kafiyaara kakaana ubida wi mnto.
17Twi inwoor) Nasih te mnfto,
iwi inwoory iinkba,
iwi i nin fiaar) alory) awoor) aanhil pwin,
iwi inwoor) aloolan tafi,
pdém na mndém manwo ti iwi te mnto.
Uwo harn.

18 Timote abuk naan, uko wi Uhaas wi Nasibati
ubiin atépna ti bafiaan atup ti iwi utépténu ihinan
igut ugut unuura. 19 Mébaan iliint i pfiyaar pi nu,

ibot iwo na usal unuura. Balor bapok ptas uko
wi jsal nnuura 1ji baka njakjakur na baka, ukaar ké
pfiyaar pi baka paneemi. 20 Himene na Alektandér
bawo ti bukury méntén, ké ngé wutar baka *Fatana
bajukna pwo baankak akar katim ki Nasibati.

2

Prichan Nasibati

1 Uko uteek wi nji kajunnuy uwo pkootan nado
kafiehandér bafhaary bti Nasibati, nakoota aténk
baka, nado kafiehana aten flaar) andoli uko wi an-
umiin, nabot nabeeba ti iko yi adolur) pa baka.
2 Dkootan nafiehandér basih na bafiaary bti ba-
woo7) ti psih, philna ywo {i bnuura na mnjeeh ndo
kadéman Nasibati na nhaasun bti nbot ndo kado iko
inwoor itool. 3 Uko wi unuuriin ti kés ki Nasibati
nabuuran nja, abot alila, 4 ul annalur) bafiaar) bti
babuur babot bame manjoonan. > Nagibati awo
aloolan, ké fiiin{ aloolan awoor) ti ptoof pi nul na
bafiaar): Yetu *Krittu, 6 anwulury uleeful bafiaarg
bti bahilna babuur. Uko mént wi wi Nasibati
adiimanur ti wal wi adatuy. 7 Ké wul, ukaar ké
ndatana pwo *nanjafian kado katup kabot kajukan
banwoorn baanwo bayuday uko wi pfiyaar Yetu
Krittu na uko wi manjoonan. Méntilan tilan, man-
joonan mi mi nji katupur) hénk.

8 Hénk di di npalur) biin{ bado kafiehan ti dko
di bawohar, badeey ifien ijint du bati, bawut
udeeb na prjom. 9 Ké baat, dyjal bawohara, bawun
yleef i baka, bawut kajotan kadun psiiran na ptu
irinku yi uwuuru kéme plankara mnko na pfiéga
maakan, 10 batépan tép bado kado iko inuura jibi

baat banfiyaarurn Nasibati bti bawoor kado. 11 Ti
wal wi pjukan, baat bawo kayomp, kabot kate
bnuura uko wi baktupur). 12 Méndinan fiaat ajukan
kéme asih fiiint, awo katiimandér. 13 Na manjoonan,
*Adam i 1 Nagibati atakur) uteek ké Ewa abaa bi.
14 K€ mént Adam i i baguurur, fiaat i i baguuruy
ké ado uko wi Nasibati aneenanur. 15 Ké kabuk
kagé luny) kadola abuur#®. Baat babuur woli bata-
man afiyaar *Krittu, afjal bafiaar) abot awo bafiaar
banwoor bajint pis ti kadun ki Nasibati. Bawo kak
kawut pdo kala pwinana.

3

Baweek biki banfiyaarun

1 Bafiaan) bti bawo kate utup wi tiki ujoonani
: woli fiaay) ala ulemp wi pwo naweek 1 ban-
fiyaarurn, ala pdo uko unwoor unuura. 2 Ké
naweek asé wo kawo faary i bawoor baanhi-
nan ptup nin uko uloy ti a, awo kaniim faat
aloolan kalin ti a, awo kawo faar) antijanur) uleeful,
ankaar usal, kayal bafiaar), kayeenk baka bnuura,
kahinan pjukan. 3 Aanwo kawo nakuj kéme napal
pnom, awo kajoob bkow, kawo bnuura na bafiaan,
kalow itaka. 4 Awo kawo fiaan) antijanur) katohul
bnuura, kawo na bapot banktiinkulur), kawo nan-
tohi ti kadun ki baka. > Na manjoonan, hum di
di fiaar) anwoor aanhinan ptijan katohul ahiniiy
katijan banfiyaarur Nasibati? 6 Aanwo kawo fiaay
aambaar abi bi ti pfiyaar kati abi adeey iganan

% 2:15 Natenan ti Ujuni 3.15.



1 TIMOTE 3:7 Vi 1 TIMOTE 3:16

asé duknaana akoba jibi *Untaayi Uweek ukko-
biin. 7 Awo kawo fiaay) ti kadun ki banwoor baan-
fiyaari, kati awo ti mnkow ajot ti btaaw bi Untaayi
Uweek.
Banjaan baténk baweek biki banfiyaarun

8 Ké hénk kak di di banjaar) baténk baweek biki
banfiyaaruy bawoory kawo. Bawo kawo bafiaar
bantiinkaniir), bawo kawo batool. Baanwo kadaan
maakan, baanwo kawo baguurad ti uko wi itaka.
9Bawo kaméban bnuura na usal ujint iko yi pfiyaar
yi Nasibati adiimanur. 10 Bawo katen baka duna
ji babi bado kadat baka pa bado katénk naweek
i banfiyaarun. Woli bawin ké bawo bafiaar) biki
bawoor baanhil katup nin uko ulory uwutaan ti
baka babaa dat baka. 11 Ké hénk kak di di baat ba-
woor kawo. Bawo kawo baat bantiinkaniir), ban-
woor baanji bakuutar, bantijanuy pleef i baka
abot awo batool ti iko bti yi bajaar) bado. 12 Niint
anjaar aténk naweek i banfiyaaruy awo kaniim
haat aloolan kaliny ti a, katijan babukul na ka-
tohul bnuura. 13 Bankdolury bnuura ulemp wi
pténk baweek biki banfiyaaruy, bafaan baji ba-
magan baka, kakut kaliint maakan ti pfiyaar pi
bafiyaarur Yetu *Krittu.

Uko wi Nagibati adiimanun

14 Dpiitu hénk, asé hat pbi du iwi ti nnuur ni,
15 ngale luy ajon ubi, ksé me jibi bafiaar) bawoor)
kawo ti katoh ki Nasibati kanwoor bafiaary ban-
fiyaarulury, ul anwoor) najeb. Baméban manjoo-
nan jibi pkumel na itap ijaan iméban katoh. 16 Nin
haar) aanhil kapok ké uko wi Nagibati adiimanuyr)
unwoor) uko wi gjfiyaarur) udémi :

uwinana ti Krittu ambiir) awo fiaar) najén,

1 *Uhaas wi Nasibati udiimanur ké awo natool,

ul ampénur awinana ti kadun ki nwanjut,

ul 1 batupuy ti uko wi nul ti kadun ki bawoor
baanwo bayuday,

ul i bafiaan) biki mbos bafiyaarur,

ul andeenaniin ti mndém.

4
1 *Uhaas wi Nasibati utup bnuura aji ké ti
nwal ybaafisaani, bafiaan) balony baankak afiyaar
*Krittu, baduka ti nntory nanjaan) yaguurad kado
katas pjukan pi na. 2 Pjukan mént bafiaa) ban-
woor) baguuru akut awo batilan bajaar baniinkan
pa ti utaak, baket nsal awo wo ji batér na na
pfeeru pjeenkal. 3 Bafiaary bukun baji bajukan
ké fiaar) aanwo kaniim, aanwo kade iko ilor). Ké
Nagibati asé pas iko yur méntén banfiyaaruluy
abot ame manjoonan bahilna bado kade ya wi
bakdémanulur) abeeba. 4 Na manjoonan iko bti yi
Nasibati apasur) inuuraa ; nénwoippoknin ukoude
uloy), gwo i kabeeb Nasibati ti iko bti yi nkyeenkur).
5 Uko wi Nasibati atupur) na pfiehan pi nja nado iko

ide mént ijint ti kés ki nul.

Pjukan pi Pawulu ajukanun Timote

6 Woli ijukan bayitu ti Yetu *Krittu utup wi, kwo
nalemparul nanuura, kdiiman ké ikusnaana abot
adém ti ntup ni pfiyaar, pjukan pi manjoonan pi
itasun) bnuura. 7 Pokan ntup nnaaf anwoor) aanwo
manjoonan, tépan tép itaman ifiog Nasibati. 8 Na
manjoonan ptaman kado kaséy sénan uleef panu-
uraa, ké ptaman kado katas Nasibati pasé nuura

pa iko bti ; pawo na kahor) ki ubida wi nta na wi
faan. 9 Bafiaan bti bawo kate utup wi, tiki ujoonani.
10 Ntaman keeri njlemp bot ngutan pa pfiog Nasibati
wintuuy) mnhat minun ti a, ul anwoor) najeb, akug
awo nabuuran bafiaar bti banfiyaarur Krittu.

11 Utup wi, wi wiiwoorn kado kajukan kabot katu
bafiaar bti bado katas wa. 12 Nin fiaar) alor) awutan
kabeehu tiki ihoji, ké btup bi nu, mnwo minu, ugal
wi nu, pfiyaar pi nu na pjint uhaas pi nu yagé
wo kado banfiyaarun bado kado ji iwi. 13 ]i ndo
kabi, tamaan ti pleyiir *Ulibra wi Nasibati ti kadun
ki banfiyaarur, ti ptup baka utup wi Nagibati na
ti pjukan baka. 14 Wutan kadaayanaan uten wi
*Uhaags wi Nasibati utuuy ti iwi, wal wi utépnur ti
bantohi ké bapafu ifien agé tiini. 15 Tuun kabat ti
iko mént, ulemp winu uhilna uya kadun, uwinana
ti bafiaar) bti. 16 Tamaan ido kalipara ti mnwo mi
nu na ti pjukan pi nu, mébaan iliint ; idole hary
kbuuran uleefu na bafiaan) banktiinkiir).

S

Mnwo mi Timote ti kadun ki banfiyaarun
TWutan nin kalébar na fiiin{ nataf, {€pén tép itiini
na ajibiijaar ktiini na gaas, itiini na batasa jibiijaary
ktiini na bata'u. 2 Mébaan baat bataf jibi imébanur)
naan, ibotiméban baatbanhojuyjibata'unauhaas
ujing.
Baat bayot
3 Mébaan bnuura baat bayot, dji banwoon
baanka baténk. 4 Ké woli fiaat nayot abuk kéme
ababntén, babukul mént kéme bababul bawo
kadiiman pfiyaar pi baka du katoh ki baka duna

wi baklukury bajug baka uko wi baténkur) baka.
Uko mént ulilun Nasibati. 5> Ké flaat anwoor aanwo
na nin fiaar) alor) ankndoor katénka, ur méntan aji
tu mnhat mi nul ti Nasibati, kafiehan kabot kakoota
utejan na pnak. 6 K€ fiaat nayot ansaar) ahokan iko
yi umundu, awo faar) anketuy ; aji wo najeb ti
bdig hénk kagé do bi keta ket du uhaas. 7 Lesaan
bafiaar) kak uko war bawutna kawo baanktup nin
butaan blor ti baka. 8 Ké fiaar) asale wo aando ji
ténk bayitul, ajunna biki katohul, adek Yetu *Krittu
kafet: awut apel fiaary anwoor) aanfiyaar Krittu.

9 Woli fiaat apal ppiitan katim kawo ti pntuk pi
baat bayot, awo i kaka ysubal ifieen paaj kapaf,
kawo fiaat ambiir aliry ti bniimul ; 19awo kawo fiaaf
ammetaniin ti pdo bnuura : akus babukul bnuura,
atijan bayaant bnuura, afiow ihot yi bafaarn ban-
woor biki Nagibati*, aténk bajuuk, ado iko inuura
bti. 11 Ké baat bayot banhumur), wutan kapiitan
baka ti pntuk pi baat bayot tiki woli uyal wi piint
udo baka ké balow *Krittu, bakak kanal pniima.
12'Wal mént baji baduknaana tiki bagar hénk uko
wi bahonuy Krittu. 13 Ké hénk, wi bawoor baanka
uko udo, baji bafaay na itoh, kapaf tuny pwaapy
uko udo purg btup btum na bkuutar, katiiniyaan iko
inwoor) iinwo kado katiiniyaan. 14 Ukaar) keeri ké
nhokan baat bayot banhumur) baaniimaa, babuk
bawo na itoh yi baka, basoorad nja bawutna katup
butaan ti nja. 15 Baloy ti baka bado bi jot jot atas
*TFatana. 16 Naat anfiyaarur andoli anwoon na baat
bayot du katohul awo katénk baka, aanwo kawut

* 5110 Piiow ihot yi bayaant banfiyaarurn:Tfa du Itrayel pfiow ihof
yi nayaant paji padiiman ké fiaar) adémana.

pntuk pi banfiyaarury pawo i pdo katénk baka.
Hénk di di pajaay pahil pténk banwoor) baanka
Naar).

Bantohi

17 Bantohi banktonurn bnuura banfiyaarur, ka-
junna banjaan balemp ti ptup utup wi Nasgibati
na banjaarn bajukan wa, bataar) na pyeenk baluk
bweek. 18 Na manjoonan, upiitana ti *Ulibra wi
Nasibati aji : « Iinwo kaneenan uwit unklempariin
pfeer wal wi kakit kabanun »% akak aji : « Nalemp
awo kaluka ujénk wi nul*. » 19 Wutan kadinan
nin batapar nantohi anktonjur) banfiyaarur btup
bé mént bafiaar) batéb kéme bawajant babiir atup.
20Woli ajubani, tiiniin na a ti kadun ki banfiyaarury
bti, bantohi bandukiir) bahilna baten.

21 Dkootu ti kadun ki Nasibati na ki Yetu *Krittu
na ki nwanjut nandatanii) ido katas iko yi njakiiy
yi na usal unwoor utool, wutan kapatseér ti iko bti
yi ikdoluy. 22 Wutan kataran nin ti ppaf fiaar) ifien
kawula psih kati ibi ineej ti pjuban pi fiaany alon).
Wutan katopan uleefu.

23 Tafiaan pdo kadaan meel tafi, jaan kdaan
ubifiu untiinku pa Kkayigu kanjaary katum
pnooranu.

24 Pjuban pi bafiaayy balor paji pabi winana
winana ji babi bado kawayés baka ; ké pi balor
pasé ji pato kajon kabaa winana. 25 Ké hénk di di
iko inuura yi bafiaar) bajaarn bado ijaar) iwinana,
ilor) inwoor iinwinanaa iji iluy) kawinana.

% 5:18 Plesan25.4. % 5:18 Luk 10.7.

6

Pjukan ti uko wi balempar bafiaan

1 Bafiaar) bti banwoor balempar bafiaar) bawo
kaméban biki baklemparun kado katiink baka
bnuura. Hénk baankdo nin uko ulor uwutaan
wi bafaar) baktijanur) katokna katim ki Nasibati na
pjukan pi nun. 2 Ké bansaaryy alempar bafiaarg
banfiyaaruy *Krittu, bawutan kasal kaji babeeh
baka tiki bawo bayit baka ti Krittu. Bawo katép
tép kado kalempar baka bnuura tiki bafiaan biki
Nasibati ayalur) biki baklemparur hénk.

Bajukan batilan

3 Tko mént bti yi yi iwoor) kado kajukan kabot
katu banfiyaarur pdo. Woli fiaay) aloy) ajukan iko
iloy impati awo aanktas tup nnuura i Yetu *Krittu
Ajugun na pjukan pantaanur na pfiogan bafiaar
du Nasibati, 4 awo nahomp naweek, aamme me
nin uko ulorg, atam btup, na pryomna uko wi ftup
najakun. Tur dur mént di di pfieebar iko, na prjom
na bkuutar na psalad bafiaar) butaan ijaar) ipénna,
5 yul na blatar banwoor) baankba. Bafiaan ban-
wooq) ti blatar mént batokaysal, baankak ame man-
joonan, wi basalur) aji plempar Nasibati pawo uko
ukaani itaka. ® Na manjoonan plempar Nasibati
paji pawul fiaay) iko inuura itum woli alin ti uko
wi akaay. 7 We wi gtijur) wi gbukiiy) ba? Nin uko
ulon. Ké we wi nhiniiny kayaanaan ba? Nin uko
ulon. 8 Ké hénk keeri di nywoor kakésan woli nka
uko ude na uwohara. 9 Ké bangaar) anal pyok, baji
bajot ti kaguuru, kawo ti btaaw, kasé neej tiiko ipén
itop itum injaar ido faar) atoka kakutkaneem. 10Na
manjoonan pral itaka pajaay patij iko iwutaan

bti ; bafiaar balorny bannaluy itaka badek Nasibati
kafet asé yewlén yleef nji baka na nnoor nantumur
maakan.

Pjukan pa Timote

11 Ké iwi, ingaar) awo i Nagibati, lowan iko mént
bti, iwo kado kala pwo natool, pdo iko inkliluy
Nagsibati, pfiyaara, pnal bafaar, phil kamiir na
pjoob bkow. 12 Gutaan ugut unuura unwoor
pmeéban pfiyaar pi yfiyaarury *Krittu aliint, igé iy-
eenk ubida wi mnto unkaar ké idu'anaa wi itupur
aji ifiyaar Krittu ké bafiaar) batum bammaari. 13 Ti
kadun ki Nasibati anwulur bafiaar) na nko uhefént
na ki Yetu *Krittu antupury manjoonan wal wi
awoor ti kadun ki *Pont Pilat dkootu 14 ido iko yi
ntuuy pdo yi. Wutan kapénan nin uko ulor da,
uwut kaka nin btup te wal wi Ajugun Yetu Krittu
aklurn kapén kawinana. 15 Nasibati akdolur Krittu
awinana ti wal wi adatuy ; ul annuurandénuy
bnuura, anwoor) nasih aloolan tafi, anwoor) Nasih
*Andémur) Maakan. 16 Ul tafi awoor aankket, afét
du bjeehi bi nin fiaar) awoor) aanhil pban, uliinin
Naar) awoor aambaar kawina kéme kahil pwin. Ul
awoo1 na mndém na mnhina te mnto! Uwo hay!

17 Hénkuy, jakan na bayok biki umundu wi,
bawut kadeery igayan, bawut katu mnhat mi baka
ti pyok panjaan paba, batépén tép batu ma ti
Nagibati anjaar) aten nja iko bti katuman nsé wo
bnuura. 18 Badoon kado bnuura, pyok pi baka
pawoon pdo bnuura ; bawoon bafiaar) banjaar
baten, banjaar banal pfaasiir uko wi bakaarn.
19Woli bado hay, baji batonkrén pyok ptum pa faan
kahilna kalur kaka ubida wi manjoonan.

20 Iwi Timote, hankan bnuura uko wi Nasibati
awuliiy). Lowan ntup panwoor naanka udooni
akut awo naanlil Nasibati, na blatar ti uko wi ban-
jakuy aji uko wi baktupury uwo kame agé tilan
tilan. 21 Bafiaan) banfiyaarun ntilan mént baduk
ptas bgah bi Yetu. Dfiehan Nagibati awulan, an bti
bnuura bi nul!

